ՏԵՂԵԿԱՆՔ - ՀԻՄՆԱՎՈՐՈՒՄ

«ԵՎՐԱՊԱՐՏԱՏՈՄՍԵՐ ԹՈՂԱՐԿԵԼՈՒ ՆՊԱՏԱԿՈՎ ԳԼԽԱՎՈՐ ՏԵՂԱԲԱՇԽՈՂՆԵՐԻ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ՎԵՐԱԲԵՐՅԱԼ

	Իրավական ակտի հիմնավորումը



	1.
	Անհրաժեշտությունը

	
	Հայաստանի Հանրապետության կառավարության 2013 թ. մայիսի 16-ի նիստի N 19 արձանագրային որոշմամբ հավանության է արժանացել միջազգային կապիտալի շուկայում արտարժութային պարտատոմսերի թողարկման հայեցակարգը, որտեղ հիմնավորված է միջազգային շուկաներում արտարժութային պարտատոմսեր թողարկելու անհրաժեշտությունը: Միջազգային ֆինանսական շուկաներում ներկայումս ձևավորվել է ՀՀ համար բարենպաստ միջավայր արտարժույթով պարտատոմսերի թողարկման համար, ընդ որում, հաշվի առնելով շուկայի տատանողականությունը, այդ հնարավորությունը կարող է կարճաժամկետ լինել, ինչի համար էլ անհրաժեշտ է տեղաբաշխումն իրականացնել մինչև սույն տարվա ավարտը:
Արտարժութային պարտատոմսերի թողարկման գործընթացը կազմակերպելու համար անհրաժեշտ է ունենալ գլխավոր տեղաբաշխողների խումբ, որը համակարգում է տեղաբաշխման գործընթացը, իրականացնում է մարքեթինգային ռազմավարությունը, պատասխանատու է պարտատոմսերի տեղաբաշխման համար, աջակցում է երկրորդային շուկայում պարտատոմսերի իրացվելիությանը:

	2.
	Ընթացիկ իրավիճակը և խնդիրները

	
	Հրապարակվող վարկանիշային աղյուսակների (CEEMEA, EUROBONDS, GLOBAL EM) համադրմամբ ընտրվել են միջազգային ֆինանսական շուկաներում գործող և առաջատար դիրք զբաղեցնող յոթ կազմակերպություններ, որոնց ուղարկվել է եվրապարտատոմսերի թողարկման կազմակերպման վերաբերյալ առաջարկ ներկայացնելու պահանջ: Բոլոր յոթ ընկերությունները ներկայացրել են իրենց առաջարկները: Այդ առաջարկները մանրամասն ուսումնասիրվել են ՀՀ ֆինանսների նախարարության կողմից, որի հիման վրա կազմվել են ամփոփաթերթեր, համեմատական աղյուսակներ, գնահատման թերթիկներ: Առաջարկներն ուղարկվել են նաև ՀՀ արդարադատության նախարարություն և ՀՀ կենտրոնական բանկ՝ կարծիք ստանալու և գնահատելու նպատակով: Վերջիններից ստացված կարծիքների ամփոփումից հետո բովանդակային և գնային առաջարկների գնահատման արդյունքում ընտրվել են երեք` <<Deutsche Bank AG, London Branch>>, <<HSBC Bank plc>> և <<J.P.Morgan Securities plc>> ընկերությունները, որոնց ներկայացուցիչները հրավիրվել են Երևան` իրենց կողմից ներկայացված առաջարկները քննարկելու նպատակով:
Միևնույն ժամանակ բաց մրցույթով գլխավոր տեղաբաշխողի ծառայությունների գնման դեպքում ամենայն հավանականությամբ հնարավոր չի լինի ապահովել Եվրապարտատոմ​սերի տեղաբաշխման գործընթացն ավարտել մինչև սույն տարվա ավարտ:


Հայաստանի Հանրապետության

ֆինանսների նախարար




Դավիթ Սարգսյան 
ՏԵՂԵԿԱՆՔ

«ԵՎՐԱՊԱՐՏԱՏՈՄՍԵՐ ԹՈՂԱՐԿԵԼՈՒ ՆՊԱՏԱԿՈՎ ԳԼԽԱՎՈՐ ՏԵՂԱԲԱՇԽՈՂՆԵՐԻ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Եվրապարտատոմսեր թողարկելու նպատակով գլխավոր տեղաբաշխողների հետ պայմանագիր կնքելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
ՏԵՂԵԿԱՆՔ

«ԵՎՐԱՊԱՐՏԱՏՈՄՍԵՐ ԹՈՂԱՐԿԵԼՈՒ ՆՊԱՏԱԿՈՎ ԳԼԽԱՎՈՐ ՏԵՂԱԲԱՇԽՈՂՆԵՐԻ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Եվրապարտատոմսեր թողարկելու նպատակով գլխավոր տեղաբաշխողների հետ պայմանագիր կնքելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2013 թվականի պետական բյուջեի ծախսային և եկամտային մասերում փոփոխություններ չի առաջացնում:
Հայաստանի Հանրապետության

ֆինանսների նախարար




Դավիթ Սարգսյան
